
Þjónustusamningur um umsjón með skógræktar- og útivistarsvæðum á Akureyri 

Milli Akureyrarbæjar og Skógræktarfélags Eyfirðinga 

 

Um næstu áramót rennur út núgildandi þjónustusamningur milli Akureyrarbæjar og Skógræktarfélags 

Eyfirðinga. Samningurinn var gerður til 20 ára og sá þriðji í röðinni frá árinu 1972 en á því ári afsalaði 

Skógræktarfélagið jörðinni Kjarna og Kjarnaskógi til Akureyrarbæjar skilyrt því að mat færi fram á landi 

og gæðum, og að þar yrði um ókomna framtíð rekið útivistarsvæði fyrir almenning. Umrætt mat hefur 

enn ekki farið fram. 

Í tímans rás hefur umsjónarsvæði samningsins verið útvíkkað og nær nú til Kjarnaskógar, Hamraborga, 

Naustaborga, Eyrarlandsháls og Botns í Eyjafjarðarsveit. 

Forsendur núgildandi samnings hafa breyst verulega á samningstímanum og ljóst er að mikil aukning 

hefur orðið á þjónustuumsvifum skógræktarsvæðanna samhliða aukinni notkun almennings og 

útbreiðslu skóganna. 

Meðal annars hefur grisjunarþörf síðastliðin 20 ár aukist um 140%, stígakerfi lengst um 85%, troðnar 

skíðabrautir um 70% og slegnar grasflatir um 70%. Einnig hefur mannvirkjum í þjónustu 

Skógræktarfélagsins fjölgað mikið með tilkomu nýrra leiksvæða og þjónustuhúsa. Skógi vaxin svæði 

þekja nú um 330 hektara. 

Árleg samningsfjárhæð núgildandi samnings er um 19,1m.kr. + vsk. og hefur ekki breyst að raunvirði á 

samningstímanum. Til samanburðar þiggur Lystigarðurinn á Akureyri árlega um 50m.kr. Stöðugildi hjá 

Skógræktarfélaginu eru 2,5 og dugar samningsfjárhæðin ekki fyrir launum og tengdum gjöldum. Félagið 

hefur m.a. þurft að reiða sig á sjálfboðastarf stjórnarmeðlima til að afla tekna fyrir öðrum tilfallandi 

kostnaði til að endar nái saman og til að félagið geti efnt skyldur sínar gagnvart samningnum. Árum 

saman hefur verulegur skortur verið á endurnýjun tækja og búnaðar sökum fjárskorts og nú er svo 

komið að vélar, tæki og búnaður í eigu félagsins, að nývirði um 80m.kr., er svo til verðlaus. 

Það er mat Skógræktarfélags Eyfirðinga að ríflega 6 stöðugildi þurfi til að hægt sé með góðu móti að 

sinna samningsskyldum. Grisjunarþörf er orðin verulega aðkallandi víða á svæðunum en ljóst er að 

skógarsvæði geta skemmst og skógarvöxtur stöðvast sé ekki rétt staðið að umhirðu. Félagið metur það 

svo að ríflega 50m.kr. auk virðisaukaskatts sé nauðsynleg samningsfjárhæð til að hægt sé að efna 

skyldur samningsins. 

Í ágúst síðastliðnum hófust viðræður Skógræktarfélagsins og Akureyrarbæjar um nýjan þjónustu-

samning. Þar var staða félagsins gagnvart núgildandi samningi rækilega yfirfarin og tillögur að 

verulegum hækkunum kynntar við góðar undirtektir. Það eru því Skógræktarfélaginu mjög sár 

vonbrigði, sér í lagi í ljósi þess sem á undan er gengið, að Umhverfis- og mannvirkjaráð Akureyrarbæjar 

hafi óvænt á fundi sínum þann 29.nóvember síðastliðinn lagt fram nýjan samning með óbreyttri 

samningsfjárhæð og að auki með íþyngjandi viðbótarskilyrðum. 

Skógræktarfélagið fer fram á við Bæjarráð að þessi ákvörðun verði endurskoðuð til hækkunar í 

samræmi við ofangreind orð svo að tryggja megi áframhaldandi rekstur útivistarsvæðanna og velferð 

skóganna. 

Stjórn Skógræktarfélags Eyfirðinga,   


